
«Խոշոր կատվազգիների հարցերով միջազգային դաշինքի վերաբերյալ» շրջանակային համաձայնագիրի վավերացման վերաբերյալ


Հայաստանի Հանրապետությունը դեպի ծով ելք չունեցող լեռնային երկիր է՝ 29․74 հազար քառ. կմ տարածքով և հավակնոտ բնապահպանական օրակարգով։ 
Հայաստանի Հանրապետությունը գտնվելով Կովկասի տարածաշրջանում՝ զբաղեցնելով դրա ընդամենը 6,7%-ը, աչքի է ընկնում հարուստ կենսաբազմազանությամբ և հանդիսանում է աշխարհի կենսաբանական բազմազանության թեժ կետերից մեկը։ 
Հայաստանի կենսաբազմազանության տեսակային կազմի առատությանը նպաստում է այն, որ Հայաստանը գտնվում է տարածաշրջանի բուսական և կենդանական աշխարհների ձևավորման կարևոր մարզերի հանգուցակետում, ինչպես նաև հանդիսանում է միգրացվող կենդանիների և չվող թռչունների տարանցիկ ճանապարհների խաչմերուկ: 
Այստեղ աճում են շուրջ 3800 տեսակ անոթավոր բույսեր, 428` ջրիմուռներ, 399` մամուռներ, շուրջ 4500 սնկեր, 464` քարաքոսեր, բնակվում են 549 ողնաշարավոր և շուրջ 17200 տեսակ անողնաշար կենդանիներ: Հայաստանը հայտնի է նաև մշակաբուսերի վայրի ցեղակիցներով՝ շուրջ 252 տեսակ, և համարվում է վայրի ցորենի, աշորայի, գարու, այծակնի տեսակների պահպանման գլոբալ կենտրոն։
Հայաստանի կենսաբազմազանությունն աչքի է ընկնում բարձր էնդեմիզմով։ Մոտ 500 կենդանատեսակ (ֆաունայի շուրջ 3 %-ը) և 144 բուսատեսակ (ֆլորայի 3,8%-ը) համարվում են էնդեմիկներ:
Հայաստանի հարուստ կենսաբազմազանության մեջ իր ուրույն տեղն ունի Կովկասյան ընձառյուծը (Panthera pardus ciscaucasica)։ Ընձառյուծը Հայաստանում հայտնի է եղել դեռևս վաղ ժամանակներից, ինչի մասին է վկայում պատմական արձանագրությունները, ավանդապատումները, գրականությունը, բազմաթիվ ժայռաքանդակները, զարդաքանդակները և մանրանկարները։  
Այն մեր երկրի կենդանական աշխարհի հազվագյուտ և արժեքավոր ներկայացուցիչներից մեկն է։ Էկոլոգիական բուրգի վերևում գտնվող այս կենդանին պահպանում է իր որսի տեսակների դինամիկան և էկոհամակարգը դարձնում է ֆունկցիոնալ և կայուն, այն նաև էկոհամակարգի առողջության կարևորագույն ինդիկատոր է: 
Անցյալ դարի երկրորդ կեսին չկանոնակարգված որսի, այդ թվում կենդանու համար կերային կենդանատեսակների հետևանքով, ինչպես նաև բնակմիջավայրերի մասնատվածության և այլ արտաքին ազդակների հետևանքով կենդանին հայտվեց անհետացման եզրին և 1987 թվականից գրանցվեց Հայկական ԽՍՀ Կարմիր գրքում։ Ներկայումս  ևս Կովկասյան ընձառյուծը ներառված է Հայաստանի Հանրապետության կենդանիների Կարմիր գրքում (2010 թ.) և Բնության պահպանության միջազգային միության (ԲՊՄՄ) Կարմիր ցուցակում՝ համապատասխանաբար «վտանգված» և «կրիտիկական վիճակում գտնվող» կարգավիճակով։ 
Կարևորելով ընձառյուծի դերը և նշանակությունը էկոհամակարգերում 2002 թվականից սկսած շրջակա միջավայրի նախարարությունը Բնության համաշխարհային հիմնադրամի հայստանյան գրասենյակի ( WWF-Armenia) հետ համատեղ իրականացնում է Ընձառյուծի պահպանության ծրագիրը։ Այդ ժամանակ Հայաստանում հաշվվում էր 1-2 առանձնյակ։ Ծրագրի գլխավոր նպատակը բնակմիջավայրերի պահպանության միջոցով ընձառյուծի և նրա համար կեր հանդիսացող տեսակների թվաքանակը ավելացումն էր։ Ծրագիրը նպատակաուղված էր նաև էկոմիջանցքների և բնության հատուկ պահպանվող տարածքների պահպանության բարելավմանը։  
Հայաստանի Հանրապետության շրջակա միջավայրի նախարարությունը կենդանու պահպանությանն ավելի բարձր մակարդակի պահելու համար իրականացրել է նաև օրենսդրական փոփոխություններ՝ Վարչական իրավախախտումների վերաբերյալ Հայաստանի Հանրապետության օրենսգրքով նախատեսելովված է 100 մլն դրամի տուգանք՝ ընձառյուծի որսի համար, որը բնության հատուկ պահպանվող տարածքներում իրականացվելու դեպքում հնգապատկվում է հասնելով՝ 500 մլն դրամի։
Վերը նշված միջոցառումների շարունակելիությունը ապահովելու և մինչ այժմ գրանցված արդյունքները զարգացնելու համար Հայաստանի Հանրապետության շրջակա միջավայրի նախարարությունը գործընկեր կազմակերպությունների հետ համատեղ մշակել և իրականացնում է ընձառյուծի պահպանման գործողությունների ծրագիրը։ 
Շնորհիվ այս գործողությունների Ներկայումս Հայաստանում ընձառյուծի թվաքանակը տատանվում է մինչև 10 առանձնյակի, իսկ նրա համար կեր հանդիսացող կենդանատեսակներինը՝ աճել է 1000-ից մինչև 3000-ի։
Որպես լավագույն արդյունք կարող ենք առանձնացնել նաև այն հանգամանքը, որ 2024 թվականին «Արևիք» ազգային պարկի տարածքում ֆոտոթակարդները արձանագրել են նաև էգ ընձառյուծի իր ձագի հետ, ինչը նախկինում Հայաստանի տարածքում երբևէ չէր դիտարկվել։ 
Հայաստանի Հանրապետության տարածքում հանդիպում են նաև կատվազգիների այլ տեսակները, ինչպիսիք են լուսանը, Եվրոպական անտառակատուն (Felis silvestris Schreber) և Մանուլը (Otocolobus manul).   վերջին երկուսը գրանցված են Հայաստանի Հանրապետության կենդանիների Կարմիր գրքում:
«Խոշոր կատվազգիների հարցերով միջազգային դաշինքի վերաբերյալ» շրջանակային համաձայնագրի վավերացումը (համաձայնագիրը Հայաստանի կողմից ստորագրվել է 2025թ. հունիսի 30-ին) կնձեռնի լայն հնարավորություն վերը նշված պահպանման գործողությունների ծրագրի իրականացման, նոր մոտեցումների կիրառման, ինչպես նաև մեր երկրի կենդանական աշխարհի հազվագյուտ և արժեքավոր ներկայացուցիչների պահպանման և թվաքանակի ավելացման հարցում: 
Համաձայնագրի վավերացումը կտրամադրի հարթակ խոշոր կատվազգիների պաշտպանության և պահպանման ոլորտում լավագույն փորձի, հետազոտությունների և զարգացման, իրազեկության բարձրացման և այլնի վերաբերյալ տեղեկատվության տարածման համար, ինչպես նաև հնարավորություն կընձեռի մաս կազմելու մասնագիտացված գլոբալ միավորման, որի հիմնական նպատակն է լինելու աշխարհի խոշոր կատվազգիների պաշտպանությունն և պահպանությունը: 
Պաշտպանելով հիմնական տեսակները, ինչպիսիք են ընձառյուծը և այլ խոշոր կատվազգիները, մենք ապահովում ենք էկոհամակարգի առողջությունն ու հավասարակշռությունը, ինչը կարևոր է այլ տեսակների գոյատևման համար:
Հարկ է նշել, որ «Խոշոր կատվազգիների հարցերով միջազգային դաշինքի վերաբերյալ» շրջանակային համաձայնագրը չվավերացնելու պարագայում  կսահմանափակի միջազգային փորձի հիման վրա ժամանակակից մեթոդների և տեխնոլոգիաների օգտագործմամբ խոշոր կատվազգիների տեսակային կազմի, դրանց ապրելավայրերի և կենսամիջավայրերի ուսումնասիրման հնարավորությունները։ Սա իր հերթին կարող է կիրառելի գործիք դառնալ կատվազգիների, ինչպես նաև այլ կենդանատեսակների և դրանց ապրելավայրերի հաշվառման գործընթացների իրականացման համար: Այն մեծ հնարավորություններ կստեղծի նաև այլ միջազգային բնապահպանական նախաձեռնություններին միանալու և կենսաբազմազանության պահպանությանն ուղղաված Հայաստանի Հանրապետության կողմից վավերացված միազգային պայմանագրերի և համաձայնագրերի հիման ստանձնած պարտավորությունների կատարման ուղղությամբ նպատակահեն քայլեր իրականացնելու տեսանկյունից, մասնավորապես  ՄԱԿ-ի «Կենսաբանական բազմազանության մասին» կոնվենցիայի ներքո ընդունված՝ Կունմինգ-Մոնրեալի կենսաբազմազանության գլոբալ ռազմավարության նպատակների 2030 թվականի օրակարգի իրականացմանը, ինչի հիման վրա սահմանվել են 23 գլոբալ թիրախներ, որոնցից 2-րդը, 3-րդը և 4-րդը նպատակ են հետապնդում մինչև 2030 թվականը դրությամբ գլոբալ մասշտաբով վերականգնել՝
-  վնասված էկոհամակարգերի 30%-ը, 
- արդյունավետորեն պահպանել և կառավարել ցամաքի, ներքին ջրային,   ծովային և առափնյա տարածքների 30 %-ը,
-  վտանգաված և հազվագյուտ տեսակների պոպուլյացիաները: 
Դաշինքին միանալու նպատակահարմարությունն կաևորվում է նաև նրանով, որ Հայաստանի Հանրապետությունը 2024 թվականին Կոլումբիայի Կալի քաղաքում կայացած ՄԱԿ-ի «Կենսաբանական բազմազանության մասին» կոնվենցիայի Կողմերի 16-րդ համաժողովի ընթացքում ընտրվել է որպես Կողմերի հաջորդ՝ 17-րդ համաժողովը 2026 թվականին հյուրընկալող երկիր։
Համաձայնագրի վավերացումը բխում է Կառավարության 2021 թվականի օգոստոսի 18-ի N 1363-Ա որոշմամբ հաստատված Հայաստանի Հանրապետության կառավարության (2021-2026 թթ.) ծրագրի «4.10 Շրջակա միջավայրի պահպանություն» բաժնում ամրագրված «Կենսաբազմազանության պահպանությունը և կենսաանվտանգության ապահովումը, կենդանական և բուսական աշխարհի օբյեկտների հաշվառումը» ենթակետից։




